
				ਇਹ ਸਫ਼ਾ ਪ੍ਰਮਾਣਿਤ ਹੈ

ਸੋਹਣੀ ਮਹੀਂਵਾਲ

ਹੱਸ ਕੇ ਨਿਹੁੰ ਨਾ ਲਾਇਆ ਕਰ ਤੂੰ

ਸੁਣ ਲੈ ਨਿਹੁੰ ਦੇ ਝੇੜੇ

ਕੱਚਾ ਭੂਤਨਾ ਬਣ ਕੇ ਚਿੰਬੜਦਾ

ਨਿਹੁੰ ਨੂੰ ਜਿਹੜਾ ਛੇੜੇ

ਛੱਤੀ ਕੋਠੜੀਆਂ ਨੌਂ ਦਰਵਾਜ਼ੇ

ਜਿੱਥੇ ਨਿਹੁੰ ਦੇ ਡੇਰੇ

ਸੋਹਣੀ ਪੁੱਛੇ ਮਹੀਂਵਾਲ ਨੂੰ

ਕੀ ਹਾਲ ਆ ਗੱਭਰੂਆ ਤੇਰੇ

ਨ੍ਹਾਵੇ ਧੋਵੇ ਸੋਹਣੀ ਪਹਿਨੇ ਪੁਸ਼ਾਕਾਂ

ਅਤੁਰ ਫੁਲੇਲ ਲਗਾਵੇ

ਗਿੱਧੇ ਵਿੱਚ ਉਹ ਹੱਸ ਹੱਸ ਆਵੇ

ਮਹੀਂਵਾਲ ਮਹੀਂਵਾਲ ਗਾਵੇ

ਸੋਹਣੀ ਦੀ ਠੋਡੀ ਤੇ

ਮਛਲੀ ਹੁਲਾਰੇ ਖਾਵੇ

ਮੱਥਾ ਤੇਰਾ ਚੌਰਸ ਖੂੰਜਾ

ਜਿਊਂ ਮੱਕੀ ਦੇ ਕਿਆਰੇ

ਉੱਠ ਖੜ ਸੋਹਣੀਏਂ ਨੀਂ

ਮਹੀਂਵਾਲ ਹਾਕਾਂ ਮਾਰੇ

ਮਹੀਂਵਾਲ ਨੇ ਕਰੀ ਤਿਆਰੀ

ਮੋਢੇ ਜਾਲ਼ ਟਕਾਇਆ

